REZIME RADA

Osnovni cilj ovog istraživanja sastoji u utvrđivanju razlika između reprezentacija koje su učestvovale na Evropskom nogometnom prvenstvu 2008.godine održnom u Austriji i Švicarskoj i ekipa  Premijer nogometne lige Bosne i Hercegovine u sezoni 2008/2009. godine, te razlike između pobjedničkih i poraženih ekipa pomenuta dva takmičenja. Istraživanje je provedeno na 30 utakmica Premijer nogometne lige Bosne i Hercegovine u sezoni 2008/09 i isto toliko utakmica koje su odigrane na Evropskom nogometnom prvenstvu 2008. godine održanom u Austriji i Švicarskoj. Varijable za ovo istraživanje su sačinjavali sledeći tehničko-taktički elementi: dodavanje lopte, organizacija napada, šut na protivnički gol, postizanje pogotka, ubacivanje lopte u igru(prekidi u igri), odbranja gola. Za navedene tehničko-taktičke elemente za ovo istraživanje uzete su 22 varijable situacione efikasnosti. Za potrebe ovog istraživanja a u skladu sa postavljenim problemom, ciljevima i hipotezama istraživanja, korištene su slijedeće matematičko statističke procedure:T – test, korišten je za utvrđivanje parcijalnih razlika na malim nezavisnim uzorcima, gdje se testirala značajnost razlika između aritmetičkih sredina između pobjedničkih i poraženih ekipa Premijer nogometne lige BiH, kao i između pobjedničkih i poraženih reprezentacija koje su učestvovale na evropskom nogometnom prvenstvu 2008 godine u Austriji i Švicarskoj. Također parcijalne razlike utvrđivane sui  između ekipa premijer nogometne lige Bi Hi reprezentacija koje su učestvovale na Evropskom nogometnom prvenstvu 2008 godine.Diskriminativna analiza primjenjena je radi utvrđivanja razlika na globalnom nivou između ekipa koje su učestvovale u Premijer  nogometnoj ligi BiH  u sezoni 2008/2009 i reprezentacija koje su učestvovale na Evropskom nogometnom prvenstvu 2008 godine u Austriji i Švicarskoj. Na osnovu primjenjene analize dobijena je i hijerarhija varijabli koje doprinose razlikovanju grupa.Rezultati ovog istraživanja treba da ukažu na moguće puteve razvoja sposobnosti koje će omogućiti daljni napredak i usavršavanje nogometne igre. Neosporno je da svaki rad i sva saznanja vezana za situacionu efikasnost nogometnih ekipa i relacije između njih, mogu da unaprijede trenažni proces, a samim tim da podignu kvalitet nogometne igre na viši nivo. Ova činjenica bila je odlučujući faktor, da ovaj rad bude usmjeren na istraživanje situacione efikasnosti ekipa koje igraju u Premijer nogometnoj ligi Bosne i Hercegovine i reprezentacija koje su igrale na Evropskom nogometnom prvenstvu.

